
T9y] A Casa da Cultura de Vilalba acollera o vindeiro xoves 29 de
2 \7%% outubro, as 20:00 horas, unha conferencia titulada Otero
*EONN Pedrayo e a Xeracion Nés, que sera impartida por Victorino
Pérez Prieto. A actividade esta organizada polo Instituto de
Estudos Chairegos (IESCHA), coa colaboracién co Concello de
Vilalba, con entrada libre ata completar a capacidade.
A charla estara dedicada a figura de Ramén Otero Pedrayo,
unha das personalidades mais destacadas da cultura galega do
século XX e membro fundamental da Xeracion Nés, o grupo de
intelectuais que desempefou un papel decisivo na renovacion
cultural, literaria e politica de Galicia nas primeiras décadas do
pasado século.

A conferencia permitirhd afondar na traxectoria intelectual e no
pensamento de Otero Pedrayo, asi como na sua achega ao
proxecto colectivo da Xeracion NOs, que deixou unha fonda
pegada na literatura, no ensaio, na investigacion histérica e na
afirmacion da identidade cultural galega.

O relator, Victorino Pérez Prieto, abordara esta figura esencial
da nosa historia cultural, contribuindo a divulgar o seu legado e a
importancia dunha xeracion que marcou un antes e un despois na
evolucion do galeguismo e da cultura de Galicia.

Con esta iniciativa, o Instituto de Estudos Chairegos continda a
sua labor de difusibn e posta en valor da cultura galega,
promovendo espazos de encontro, reflexiébn e cofiecemento arredor das figuras e dos movementos que
contribuiron a construir a Galicia contemporanea.

Victorino Pérez Prieto é profesor universitario xubilado, escritor, tedlogo e pensador galego, doutor en
Filosofia pola Universidade de Santiago de Compostela e en Teoloxia pola Universidade Pontificia de
Salamanca. Especialista na cultura galega, especialmente na Xeracién Nos e en Prisciliano, asi como na
obra e no pensamento de Raimon Panikkar, desenvolveu unha ampla traxectoria docente e investigadora
en universidades de Galicia, Espana e Colombia. Participou en numerosos congresos e conferencias e
forma parte de diversas asociacions culturais, educativas e teoldxicas. Tamén colaborou en numerosos
medios de comunicacion e revistas galegas, espafolas e internacionais, e dirixiu a revista Irimia, ademais
de formar parte do consello de redaccién de Encrucillada.

A sua producién intelectual abrangue preto de trinta libros individuais e colaboracions en mais de sesenta
obras colectivas, nas que aborda cuestions relacionadas coa filosofia, a teoloxia, a espiritualidade, a cultura
galega, o dialogo intercultural, a ecoloxia e a construcion da paz. Entre as suas publicacions destacan: A
xeracion «Nos», Prisciliano na cultura galega, Diccionario panikkariano, A unidade e harmonia da
Realidade: Complexidade e ecoloxia e La mistica en las religiones no cristianas: El reto de la no-dualidad.
O conxunto da sua obra reflicte un compromiso constante co pensamento critico, o didlogo entre culturas
e relixiéns, a diversidade e a procura dunha sociedade mais xusta, harmédnica e pacifica.

Vilalba, 23 de outubro de 2026 - Arturo Gomez Mato, secretario do lescha

